
 

 

 
 

Pou Piblikasyon Imedya: 25/01/2018  GOUVÈNÈ ANDREW M. CUOMO 
 

  
 

GOUVÈNÈ CUOMO DEPLWAYE EKIP EVALYASYON YO AL NAN PRÈSKE 50 
KOTE GLAS ANPILE TOUPATOU ATRAVÈ REJYON NÒ NEW YORK LA  

  
Dwòn Depatman Konsèvasyon Anviwònmantal la yo ap Bay Evalyasyon Ayeryèn 

- Imaj yo Disponib Isit la, Isit la ak Isit la  
  

Pèsonèl ak Resous Eta yo Gentan Deja Retire Anpil Santèn Tòn Glas nan Sit 
Toupatou Atravè Rejyon Nò yo  

  
Yo Prevwa Tanperati ki pi Cho pou Wikenn lan ki ka Lakoz Plis Inondasyon Ankò  

  
Anons lan te Fèt Aprè Gouvènè a te Fè yon Apèl an Konferans ak Prèske 100 

Fonksyonè Konte ak Lokal pou Kowòdone Efò Repons yo  
  

  
Jodi a, Gouvènè Andrew M. Cuomo te deplwaye ekip evalyasyon yo al nan prèske 50 
kote glas anpile ak kote ki te gen inondasyon ki te rive apre chanjman konsiderab nan 
tanperati yo ak presipitasyon New York te viv pandan plizyè semèn ki sot pase la yo. 
Byenke glas k ap fonn yo fè yon ti ralanti gras a tanperati yo ki bese resaman, yo 
prevwa tanperati ki pi cho ak lapli pou Rejyon Nò a pandan wikenn sa a. Avèk 
ogmantasyon risk pou gen inondasyon an, evalyasyon sa yo pral jwe yon wòl enpòtan 
anpil pou sipòte preparasyon k ap fèt onivo eta ak lokal yo. Anons sa te fèt apre 
Gouvènè Cuomo te fè yon apèl an konferans ak prèske 100 fonksyonè konte ak lokal 
atravè eta a yo pou yo diskite sou repons eta epi asire lokalite yo gen resous yo 
bezwen yo.  
  
“Tandans kote tanperati glasyal pase a tanperati cho sa ap lakoz inondasyon ak glas k 
ap anpile sou kouran dlo ak rivyè yo toupatou atravè eta k ap menase kominote nou 
yo”, Gouvènè Cuomo te deklare. “Mwen te bay Gad Nasyonal la ak resous eta yo lòd 
pou yo rete prè alavans, epi mwen ankouraje tout Nouyòkè yo pou yo rete alekout sou 
rapò metewo lokal yo epi pare yo pou inondasyon potansyèl ki ka rive nan wikenn lan.”  
  
Ekip evalyasyon yo pral non sèlman evalye eta aktyèl yon lokalite done, men nan kèk 
ka, y ap itilize teknoloji dwòn pou yo agrandi espas kote yo ka wè alafwa annamon ak 
annaval rivyè yo pou yo ka idantifye plis zòn pwoblèm yo. Kantite moun ki nan chak 
ekip yo pral varye epi y ap gen fonksyonè ki soti nan Depatman Transpò Eta New York 
la (New York State Department of Transportation, NYSDOT), Depatman Konsèvasyon 
Anviwònmantal la (Department of Environmental Conservation, DEC), Divizyon Sekirite 

Teritwa ak Sèvis Ijans lan (Division of Homeland Security and Emergency Services, 
DHSES) ak Lapolis Eta a.  
  
Depi premye pil glas la te anpile a, Gouvènè a te voye yon bann seri resous ak 
pèsonèl ki soti nan yon bann ajans eta yo pou ede gouvènman lokal yo nan efò repons 
y ap fè yo. Resous sa yo rete an deplwaman epi yo kontinye ap fè rotasyon ak agrandi 
jan kondisyon yo mande.  
  
Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis Ijans lan pare pou reponn a demann pou asistans 
avèk resous ki soti nan estokaj rezèv yo, ki gen ladan:  

• 766 dèlko  
• 259 fa limyè  
• 1,283 ponp  
• 10 machin pou ranpli sak sab  
• Plis pase 1,042,451 sak sab  
• Plis pase 46,700 repa tou prepare  
• Prèske 70,000 boutèy ak 348,000 kanèt dlo  
• Plis pase 9,000 kabann pòtatif  
• Apeprè 12,000 dra ak zòrye  
• Plis pase 4,000 flach  
• 960 barikad sikilasyon  
• 594 baril sikilasyon  
• Plis pase 6,800 pye aqua dam.  

  
Divizyon Afè Militè ak Lamarin (Division of Military and Naval Affairs)  
Gad Nasyonal New York la gen 140 Sòlda ak Avyatè ak 31 veyikil - ki gen alafwa 
veyikil militè blende ak kamyon esye elve -- ki la anplas pou misyon repons inondasyon 
an.  
 
Ekip ki pare pou yo deplwaye yo se:  

• 22 Sòlda ki soti nan 427èm Batayon Brigad Sipò a ak senk veyikil ki an 
sèvis nan Asenal Thompson Road la nan Syracuse.  

• 27 Avyatè ki soti nan 174èm Attack Wing lan ak senk veyikil ki an sèvis 
nan Baz Ayeryèn Gad Nasyonal Hancock Field la nan Syracuse.  

• 25 Sòlda ki soti nan 2èm Batayon 108èm Fantasen an ak 8 veyikil ki an 
sèvis nan Asenal Eta New York la nan Utica.  

• 23 Sòlda ki soti nan 2èm Batayon 108èm Fantasen an ak 8 veyikil ki an 
sèvis nan Sant Rezèv Fòs Lame a nan Scotia.  

• 11 Sòlda ki soti nan 153èm Kòmand Twoup ak senk veyikil ki an sèvis 
nan Asenal Eta New York la nan Binghamton.  

• Lòt pèsonèl yo ap bay sipò antretyen ak lojistik ak kòmand ak kontwòl 
pou misyon an nan plizyè lokalite.  

  
Depatman Transpò (Department of Transportation, DOT)  
Anplwaye Depatman Transpò Eta New York yo sou alèt epi avètisman pou inondasyon 
yo an vigè nan pwen enpòtan ki gen tandans gen inondasyon yo. Depatman ap travay 



 

 

ak patnè eta ak lokal yo pou yo reponn imedyatman a nenpòt enpak inondasyon an 
genyen. Aktyèlman la, Depatman an gen yon ekskavatè sou plas nan Fort Covington 
nan Konte Franklin an pou retire glas yo.  
  
Anplis de sa, yo reyouvri Route 418 nan vilaj Thurman, nan Konte Warren, men se yon 
sèl liy altène ki genyen pou sikilasyon, apre glas k ap anpile yo te lakòz Rivyè Hudson 
lan inonde. Depatman an te travay an kolaborasyon avèk patnè onivo eta ak onivo 
lokal yo, yo te retire apeprè 40 tòn glas sou wout la ak bann darè dijans yo depi 
lendi. Wout la te fèmen depi 13 Janvye.  
  
Nan kòmansman mwa sa, Depatman te travay ak patnè li yo nan Depatman 
Konsèvasyon Anviwònmantal la ak Divizyon Sekirite Teritwa ak Sèvis Ijans lan pou 
ede Vilaj Whitesboro nan Konte Oneida lè glas k ap anpile yo te lakoz dlo anvayi bò ti 
rivyè Sauquoit Creek la ki te afekte pon ray CSX la. Byenke dlo yo te yon tijan desann, 
la rete yon zòn preyokipasyon epi Depatman an kontak aktif ak CSX ak Depatman 
Konsèvasyon Anviwònmantal la sou mezi prevantiv potansyèl yo ka pran pou atenye 
inondasyon alavni.  
  
Y’ap raple tout otomobilis pou yo rele 511 pou verifye 511NY, oubyen ale sou 
www.511ny.org avan yo vwayaje. Sèvis gratis sa pèmèt itilizatè yo tcheke kondisyon 
wout yo ak enfòmasyon sou transpò. Itilizatè mobil yo ka telechaje gratis aplikasyon 
mobil 511NY la apati iTunes oswa Google Play stores. Kounye a aplikasyon an ofri yon 
mòd Kondui (Drive), ki sonnen pou avèti moun k ap kondui sou yon wout si gen 
ensidan osinon konstriksyon. Itilizatè yo ka fikse yon destinasyon anvan yo kòmanse 
kondwi epi resevwa enfòmasyon pou jiska twa wout.  
  
Depatman Konsèvasyon Anviwònmantal  
Depatman Konsèvasyon Anviwònmantal Eta a kontinye travay ak ajans patnè li yo ak 
lokalite yo toupatou atravè eta a pou yo reponn a inondasyon ak glass k ap anpile yo. 
Aktyèlman la, Depatman deja deplwaye teknoloji dwòn pou ede ak evalyasyon k ap fèt 
sou glas k ap anpile yo. Anplis de sa, y ap itilize kat plenn inondasyon FEMA ak 
eksperyans pwofesyonèl yo pou yo idantifye zòn ki gen tandans gen inondasyon yo, 
tankou ti rivyè ak kouran dlo yo, kote nèj k ap fonn ak lapli ka lakoz inondasyon fè 
dega. DEC pral siveye previzyon nivo sous yo ak mezi inondasyon nan riso, sous, ak 
rivyè yo pou evalye ris inondasyon epi reponn a inondasyon potansyèl ki tap aktive 
youn nan 106 Pwojè Kontwòl Inondasyon (Flood Control Projects) DEC ap jere epi 
opere nan tout Eta New York lan. DEC tou ap etidye kondisyon epi kowòdone ak ajans 
sè nan eta a pou antisipe, alète ak reponn a kèlkeswa kondisyon blokaj glas ak lòt ris 
inondasyon ki asosye. DEC tou ap siveye izin tretman dlo ize nan tout eta a, sa baze 
sou kondisyon ris ak anplwaye ki prè pou yo reponn a tout ijans inondasyon koze.  
  
Otorite Thruway (Thruway Authority)  
Pèsonèl Otorite Thruway a ap siveye wout ak pon yo pou nenpòt potansyèl inondasyon 
oswa debri. Ekip antretyen yo ap travay 24 sou 24, 7 jou sou 7 epi yo prè pou reponn a 
nenpòt pwoblèm ki rive. Thruway a rete prè pou deplwaye anplwaye ak resous li yo si 
yo mande l.  
 
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 

enfòmasyon sou sikilasyon an nan tan reyèl, ansanm avèk asistans navigasyon 
pandan yo sou wout. Otomobilis yo ka enskri tou pou yo resevwa imèl TRANSalert k 
ap bay dènye enfòmasyon sou kondisyon sikilasyon sou Thruway a isit la. Pou tout 
dènye enfòmasyon yo an tan reyèl, otomobilis yo ka suiv nou sou Twitter nan 
@ThruwayTraffic oswa lè yo vizite www.thruway.ny.gov pou yo wè yon kat anime k ap 
montre kondisyon sikilasyon an sou otowout Thruway, ansanm avèk lòt wout Eta New 
York yo.  
  
Kòporasyon Kanal New York la (New York Canal Corporation)  
NYPA kontinye ap siveye kondisyon yo epi yo rete an kontak dirèk ak fonksyonè 
jesyon ijans yo. Anplis de sa a, pèsonèl Canal yo kontinye rete an kominikasyon ak 
antite jesyon dlo ak enèji idwolik ki sou Sistèm Kanal Eta New York la yo konsènan 
chanjman yo ak kondisyon yo ansanm ak danje k ap devlope yo atravè piblikasyon.  
 
Canal Corporation te pran mezi prevantiv toupatou atravè eta a pou atenye enpak 
potansyèl inondasyon an ka genyen atravè Sistèm Kanal la, epi pèsonèl yo ap siveye 
lokalite yo konnen ki gen glas k ap anpile yo deprè ki gen ladan lokalite ki sou bò pisìn 
Lock E7-8 la, Rivyè Mohawk la nan Rejyon Kapital la, ti rivyè Fish Creek la ki anba 
Lock E22 a tou prè Plaj Sylvan lan nan Rejyon New York Santral la, Pati Nò Rivyè 
Hudson lan tou prè Warrensburg ak Pati Nò Rivyè Hoosic la tou prè Chit Hoosick yo 
nan Rejyon Kapital la, ti rivyè West Canada Creek la anba Pon Kast la nan Vilaj 
Herkimer a ki adjasan a Rivyè Mohawk la ki pa kanalize anba Baraj Herkimer a nan 
Rejyon Mohawk Valley a, ak Canandaigua Outlet la tou prè Lock E-27 nan Rejyon 
Finger Lakes la, ansanm ak lòt kouran dlo afliyan fò ki al koule nan Kanal la yo.  
  
Lapolis Eta New York  
Polis Eta New York (New York State Polis) prepare pou li ajoute patwouy adisyonèl 
pou zòn ki afekte lè sa nesesè, epi y ap itilize tout veyikil 4X4 yo. Tout resous 
espesyalize yo, sa enkli avyon ak bato, pral prè pou sèn lan epi prè pou antre an 
aksyon.  
  
Lòt konsèy sekirite  
Men konsèy sekirite nan kad preparasyon pou inondasyon:  

• Chèche konnen wout ki gen mwens danje a pou soti lakay ou oubyen 
biznis ou, pou rive sou teren pi wo ki pa gen danje sizoka ou dwe kite nan 
prese.  

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe.  

• Fè yon lis detaye – ansanm ak dokiman foto ak videyo ki ka  
genyen -- tout bagay ki gen valè tankou mèb, rad ak lòt byen pèsonèl. 
Kenbe lis la yon kote ki gen sekirite.  

• Fè rezèv stὸk ijans manje nan bwat, medikaman ak atik premye swen epi 
dlo potab. Stoke dlo potab nan veso pwòp ki byen fèmen  

• Planifye sa w ap fè ak bèt ou gen nan kay la.  
• Kenbe yon radyo pòtab, flash, batri anplis ak ekipman ijans pou fè manje 

sou lamen.  

• Toujou gen gaz nan machin ou. Si kouran elektrik la koupe, stasyon 
gazolin ka pap ka bay gaz pandan plizyè jou. Kenbe yon ti kit pwovizyon 
nan ka katastwòf nan kòf machin ou.  

• Jwenn konbyen pye pwopriyete w la ye anlè ak anba nivo inondasyon ki 
posib. Lè radyo bay nivo dlo inondasyon yo prevwa, ou ka wè si w riske 
inonde.  

• Kenbe materyèl tankou sak sab, playwoud, fèy plastik ak bwa sou lamen 
pou rezistans nan dlo nan sitiyasyon ijans.  

• Verifye kouvèti asirans ou. Anjeneral polis asirans pwopriyetè kay pa 
kouvri dega inondasyon. Sèl asirans inondasyon ka pwoteje kay ou kont 
dega inondasyon. Ou kapab achte asirans inondasyon kèlkeswa kote ou 
rete, menm si se pa yon zòn inondasyon.  

  
Pou w jwenn yon lis konplè kondisyon meteyo ak lide pou preparasyon anvan pandan 
ak apre yon inondasyon, ale nan sit entènèt Divizyon Sekirite Teritwa ak Sèvis pou 
Ijans yo sou www.dhses.ny.gov/oem/safety-info/flood/floodprepare.cfm.  
  
Glas k ap anpile yo se glas k ap flote kouran dlo yo pote ki ka akimile dèyè nenpòt 
obstak ki sou wout kouran dlo a pase a. Obstak yo gen ladan koud kouran dlo yo, 
anbouchi afliyan yo, pwen kote rivyè a fòme yon pant k ap desann, ansanm ak baraj ak 
pon yo. Dlo obstak sa yo bare la yo ka lakoz inondasyon annamon, epi si obstak yo ta 
vin kase sanzatann, yon kri deklè ka rive annaval. Gen 2 tip prensipal glas k ap anpile: 
glas k ap anpile ki fòme sou dlo yo, ak glas k ap anpile apati de lòt moso glas ki kase. 
Glas k ap anpile ki fòme sou dlo yo rive lè tanperati lè a ekstreman frèt sou dlo lib yo. 
Sa lakoz rivyè yo pwodwi anpil glas ki ka anpile annaval. Glas k ap anpile apati de lòt 
moso glas ki kase yo reprezante 2/3 nan glas k ap anpile onivo lokal yo, epi sa rive lè 
gen dekonjelasyon rapid oswa debòdman k ap antre nan sistèm rivyè a kase glas ki te 
fòme deja yo epi ki lakoz yo anpile annaval.  
  
Glas k ap anpile yo gen de fòm: Glas ki fòme, ak Glas ki kase. Glas ki fòme yo souvan 
rive ant kòmansman rive nan mitan sezon ivè a pandan tan frèt ekstrèm yo. Glas ki 
kase yo souvan rive ant mitan ak fen sezon ivè a lè gen dekonjelasyon.  
  
Lapli ki tonbe/nèj ki fonn ak dekonjelasyon pral ranfòse potansyèl pou glas kase yo 
anpile pandan nivo dlo yo k ap monte a soulve glas ki kase yo. Yon ti dekonjelasyon 
tou piti ak yon ti lapli oswa san lapli/nèj ki fonn ka ase pou kase glas epè yo.  
  

###  

